
                      TILSKIPUN FRAMKVÆMDASTJÓRNARINNAR 2000/42/EB              2002/EES/31/12 

frá 22. júní 2000 

um breytingu á viðaukum við tilskipanir ráðsins 86/362/EBE, 86/363/EBE og 90/642/EBE 
um hámarksmagn varnarefnaleifa í og á annars vegar kornvörum og matvælum úr 
dýraríkinu og hins vegar tilteknum vörum úr jurtaríkinu, meðal annars ávöxtum og 

matjurtum(*)

FRAMKVÆMDASTJÓRN EVRÓPUBANDALAGANNA 
HEFUR,

með hliðsjón af stofnsáttmála Evrópubandalagsins, 

með hliðsjón af tilskipun ráðsins 86/362/EBE frá  
24. júlí 1986 um hámarksmagn varnarefnaleifa í og á 
kornvörum (1), eins og henni var síðast breytt með tilskipun 
framkvæmdastjórnarinnar 2000/24/EB (2), einkum 10. gr., 

með hliðsjón af tilskipun ráðsins 86/363/EBE frá 24. júlí 
1986 um hámarksmagn varnarefnaleifa í og á matvælum úr 
dýraríkinu (3), eins og henni var síðast breytt með tilskipun 
2000/24/EB, einkum 10. gr., 

með hliðsjón af tilskipun ráðsins 90/642/EBE frá 
27. nóvember 1990 um hámarksmagn varnarefnaleifa í og á 
tilteknum vörum úr jurtaríkinu, meðal annars ávöxtum og 
matjurtum (4), eins og henni var síðast breytt með tilskipun 
2000/24/EB, einkum 7. gr., 

og að teknu tilliti til eftirfarandi:

1) Ákvarðað var með tilskipunum ráðsins 94/29/EB (5)
og 94/30/EB (6) leyfilegt hámarksmagn leifa í 
viðaukunum við tilskipanir 86/362/EBE, 86/363/EBE 
og 90/642/EBE fyrir benalaxýl, benfúrakarb, 
karbófúran, karbósúlfan, sýflútrín, etefón, fenarímól, 
fúratíókarb, lambda-sýhalótrín, metalaxýl og 
própíkónasól, að því tilskildu að leyfilegt hámarks-
magn leifa í mörgum hrávörum hverfi sjálfkrafa að 
viðeigandi neðri mörkum greiningar-ákvörðunar, nema 
önnur mörk séu samþykkt fyrir 30. júní 1999. Þessum 
fresti var breytt í „eigi síðar en 1. júlí 2000“ með 
tilskipun fram-kvæmdastjórnarinnar 97/71/EB (7). 

2) Ákvarðað var með tilskipunum ráðsins 95/38/EB (8)
og 95/39/EB (9) leyfilegt hámarksmagn leifa í 
viðaukunum við tilskipanir 86/362/EBE, 86/363/EBE 

(*)  Þessi EB-gerð, sem birtist í Stjtíð. EB L 158, 30.6.2000, bls. 51, var 
nefnd í ákvörðun sameiginlegu EES-nefndarinnar nr. 134/2001 frá  
23. nóvember 2001 um breytingu á II. viðauka (Tæknilegar reglugerðir, 
staðlar, prófanir og vottun) við EES-samninginn. Sjá EES-viðbæti við 
Stjórnartíðindi Evrópubandalaganna nr. 6, 24.1.2002, bls. 16. 

(1)  Stjtíð. EB L 221, 7.8.1986, bls. 37. 
(2)  Stjtíð. EB L 107, 4.5.2000, bls. 28. 
(3)  Stjtíð. EB L 221, 7.8.1986, bls. 43. 
(4)   Stjtíð. EB L 350, 14.12.1990, bls. 71.  
(5)  Stjtíð. EB L 189, 23.7.1994, bls. 67. 
(6)  Stjtíð. EB L 189, 23.7.1994, bls. 70. 
(7)  Stjtíð. EB L 347, 18.12.1997, bls. 42. 
(8)  Stjtíð. EB L 197, 22.8.1995, bls. 14. 
(9)  Stjtíð. EB L 197, 22.8.1995, bls. 29. 

og 90/642/EBE fyrir aldíkarb, amítras, metídatíon, 
metómýl, þíódíkarb, pírímífosmetýl og þíabendasól, að 
því tilskildu að leyfilegt hámarksmagn leifa í mörgum 
hrávörum hverfi sjálfkrafa að viðeigandi neðri 
mörkum greiningarákvörðunar, nema önnur mörk séu 
samþykkt fyrir 1. júlí 2000.  

3) Ákvarðað var með tilskipunum ráðsins 96/32/EB (10)
og 96/33/EB (11) leyfilegt hámarksmagn leifa í 
viðaukunum við tilskipanir 86/362/EBE, 86/363/EBE 
og 90/642/EBE fyrir klórmekvat, díasónon, díkófól, 
dísúlfóton, endósúlfan, fenbútatínoxíð, mekarbam, 
fórat, própoxúr, própýsamíð, tríasófos og tríforín, að 
því tilskildu að leyfilegt hámarksmagn leifa í mörgum 
hrávörum hverfi sjálfkrafa að viðeigandi neðri 
mörkum greiningarákvörðunar, nema önnur mörk séu 
samþykkt fyrir 30. apríl 2000. Þessum fresti var breytt 
í „eigi síðar en 1. júlí 2000“ með tilskipun 
framkvæmda-stjórnarinnar 97/71/EB. 

4) Ákvarðað var með tilskipun framkvæmdastjórnarinnar 
98/82/EB (12) leyfilegt hámarksmagn leifa í 
viðaukunum við tilskipanir 86/362/EBE, 86/363/EBE 
og 90/642/EBE fyrir benómýl, karbendasím, 
þíófanatmetýl, klórþalóníl, fenvalerat, (þar með taldar 
aðrar blöndur efnisþátta), asefat og kínalfos, að því 
tilskildu að leyfilegt hámarksmagn leifa í mörgum 
hrávörum hverfi sjálfkrafa að viðeigandi neðri 
mörkum greiningarákvörðunar, nema önnur mörk séu 
samþykkt fyrir 1. júlí 2000.  

5) Skildar voru eftir framangreindar eyður í viðaukum 
við tilskipanirnar eða þær ákvarðaðar til bráðabirgða 
þar sem við samþykkt þeirra lágu ekki fyrir 
fullnægjandi gögn til að réttlæta ákvörðun leyfilegs 
hámarksmagns leifa í bandalaginu. Markmiðið með 
ákvörðun þessa frests var að veita hagsmunaaðilum 
nægan tíma til að útvega nauðsynleg gögn sem gerði 
kleift, þar sem við á, og réttlætti samþykkt leyfilegs 
hámarksmagns leifa í bandalaginu sem er yfir neðri 
mörkum greiningarákvörðunar.  Hagsmunaaðilum var 
tilkynnt um þennan frest. Aflað hefur verið 
viðbótarupplýsinga fyrir margar eyðurnar sem gerir 
kleift að ákvarða leyfilegt hámarksmagn leifa.  Þar 
sem ekki hefur verið aflað neinna viðbótarupplýsinga 
er rétt að ákvarða leyfilegt hámarksmagn leifa við 
neðri mörk greiningarákvörðunar. 

(10) Stjtíð. EB L 144, 18.6.1996, bls. 12. 
(11)  Stjtíð. EB L 144, 18.6.1996, bls. 35. 
(12)  Stjtíð. EB L 290, 29.10.1998, bls. 25.  

6) Beiðnir, studdar frekari upplýsingum, hafa borist frá 
viðskiptaaðilum bandalagsins þess efnis að sumum 
þessara varnarefna verði veitt hærri vikmörk að því er 
varðar eyður þar sem leyfilegt hámarksmagn leifa í 
bandalaginu hefur þegar verið ákvarðað í viðaukunum 
við grunntilskipanir. 

7) Upplýsingar, sem liggja fyrir, hafa verið 
endurskoðaðar. Upplýsingar fyrir margar eyðurnar eru 
fullnægjandi þannig að hægt er að ákvarða að leyfilegt 
hámarksmagn leifa verði yfir neðri mörkum 
greiningarákvörðunar og skal því framfylgt. 
Upplýsingar fyrir sumar eyðurnar eru ekki 
fullnægjandi og rétt er að ákvarða leyfilegt 
hámarksmagn leifa við neðri mörk greiningar-
ákvörðunar. Upplýsingarnar eru fullnægjandi fyrir 
sumar eyður en sýna að þegar leyfilegt hámarksmagn 
leifa er ákvarðað yfir neðri mörkum greiningar-
ákvörðunar getur það haft í för með sér óviðunandi, 
bráð eða langvinn váhrif leifanna á neytendur. Í slíkum 
tilvikum er rétt að ákvarða leyfilegt hámarksmagn leifa 
við neðri mörk greiningarákvörðunar. 

8) Aðildarríkin skulu, samkvæmt ákvörðun fram-
kvæmdastjórnarinnar 98/270/EB frá 7. apríl 1998 um 
afturköllun leyfa fyrir plöntuvarnarefni sem innihalda 
virka efnið fenvalerat (1), afturkalla leyfi fyrir 
plöntuvarnarefnið fenvalerat eigi síðar en 7. apríl 
1999. Notkun esfenvalerats verður áfram leyfð. Þar 
sem í núverandi lýsingu á leifinni „Fenvalerat, þar með 
taldar aðrar blöndur efnisþátta“ í viðaukum við 
tilskipanir 86/362/EBE, 86/363/EBE og 90/642/EBE 
er ekki gerður greinarmunur á leifunum, sem myndast 
við notkun fenvalerats, og þeim sem myndast við 
notkun esfenvalerats er rétt að breyta skilgreiningu á 
leifinni og hámarksmagninu til að endurspegla 
áframhaldandi leyfða notkun esfenvalerats og bann við 
notkun fenvalerats. 

9) Ævilöng váhrif þessara varnarefna í matvælum, sem 
kunna að innihalda leifar þeirra, á neytendur hafa verið 
metin í samræmi við þær reglur og venjur sem er farið 
eftir innan Evrópubandalagsins, að teknu tilliti til 
þeirra viðmiðunarreglna sem Alþjóðaheilbrigðismála-
stofnunin hefur gefið út (2) og reiknað hefur verið út 
að leyfilegt hámarksmagn leifa, sem ákvarðað er í 
þessari tilskipun, gefi ekki tilefni til þess að farið sé 
yfir þennan viðtekna dagskammt. 

10) Bráð váhrif þessara varnarefna með hverri 
matvælategund, sem kann að innihalda leifar þeirra, á 
neytendur hafa verið metin í samræmi við þær reglur 
og venjur sem er farið eftir innan Evrópubandalagsins, 
að teknu tilliti til þeirra viðmiðunarreglna sem 

(1)  Stjtíð. EB L 117, 21.4.1998, bls. 15. 
(2)  Viðmiðunarreglur um áætlun á magni varnarefnaleifa sem berast með 

fæðu (endursk.), samdar af matvælasviði Alþjóðlega umhverfiseftirlitsins 
(GEMS/Food Programme), í samráði við Codex-nefndina um varnarefna-
leifar, gefnar út af Alþjóðaheilbrigðismálastofnuninni 1997 
(WHO/FSF/FOS/97.7).  

Alþjóðaheilbrigðismálastofnunin hefur gefið út. Það 
hefur verið reiknað út að leyfilegt hámarksmagn leifa, 
sem er ákvarðað fyrir eyður í þessari tilskipun, veldur 
ekki bráðum eiturhrifum. 

11) Til að tryggja að neytendur séu nægilega verndaðir 
gegn váhrifum af völdum leifa í eða á matvælum, sem 
ekki hefur verið veitt leyfi fyrir, skal í varúðarskyni 
ákvarða leyfilegt hámarksmagn leifa sem miðast við 
neðri mörk greiningarákvörðunar fyrir öll matvæli sem 
ákvæði tilskipana ráðsins 86/362/EBE, 86/363/EBE og 
90/642/EBE gilda um. 

12) Ráðgast hefur verið við viðskiptaaðila bandalagsins, 
fyrir milligöngu Alþjóðaviðskiptastofnunarinnar, um 
það magn sem ákvarðað hefur verið í þessari tilskipun 
og athugasemdir þeirra teknar til greina. 

13) Tekið er tillit til álits vísindanefndarinnar um plöntur, 
einkum ráðlegginga og tilmæla um vernd þeirra sem 
neyta matvæla sem hafa verið meðhöndluð með 
varnarefnum. Aðferðafræðin, sem Alþjóðaheilbrigðis-
málastofnunin lýsir, og um getur að framan, eins og 
henni er beitt af skýrslugjafarríkjum og fram-
kvæmdastjórnin hefur eftirlit með og metur innan 
ramma fastanefndarinnar um plöntuheilbrigði, er í 
samræmi við leiðbeiningar vísindanefndarinnar um 
plöntur (3).

14) Ráðstafanirnar, sem kveðið er á um í þessari tilskipun, 
eru í samræmi við álit fastanefndarinnar um plöntu-
heilbrigði. 

SAMÞYKKT TILSKIPUN ÞESSA: 

1. gr. 
Leyfilegt hámarksmagn leifa í I. viðauka við þessa tilskipun 
skal koma í stað þess sem er tilgreint fyrir varnarefnið sem 
um ræðir í A-hluta II. viðauka við tilskipun 86/362/EBE. 

2. gr. 
1. Leyfilegt hámarksmagn leifa í II. viðauka við þessa 
tilskipun skal koma í stað þess sem tilgreint er fyrir 
varnarefnin sem um ræðir í A-hluta II. viðauka við tilskipun 
86/363/EBE. 
2. Leyfilegt hámarksmagn leifa í III. viðauka við þessa 
tilskipun skal koma í stað þess sem tilgreint er fyrir 
varnarefnin sem um ræðir í B-hluta II. viðauka við tilskipun 
86/363/EBE. 

3. gr. 
1. Leyfilegt hámarksmagn leifa í IV. viðauka við þessa 
tilskipun skal koma í stað þess sem tilgreint er fyrir 
varnarefnin sem um ræðir í II. viðauka við tilskipun 
90/642/EBE. 
2. Leyfilegt hámarksmagn leifa fyrir asefat á ferskjum skal 
ákvarðað við 0,02 (4) mg/kg. 

(3) SCP/RESI/021; SCP/RESI/024.  
(4) Sýnir neðri mörk greiningarákvörðunar. 

4. gr. 

Aðildarríkin skulu samþykkja nauðsynleg lög og stjórn-
sýslufyrirmæli til að fara að tilskipun þessari eigi síðar en 
28. febrúar 2001. Þau skulu tilkynna það framkvæmda-
stjórninni þegar í stað. 

Þau skulu beita þessum ráðstöfunum frá og með 1. júlí 
2001. 

Þegar aðildarríkin samþykkja þessar ráðstafanir skal vera í 
þeim tilvísun í þessa tilskipun eða þeim fylgja slík tilvísun 
þegar þær eru birtar opinberlega. Aðildarríkin skulu setja 
nánari reglur um slíka tilvísun. 

 5. gr. 

Tilskipun þessi öðlast gildi einum degi eftir að hún birtist í 
Stjórnartíðindum Evrópubandalaganna.

6. gr. 

Tilskipun þessari er beint til aðildarríkjanna. 

Gjört í Brussel 22. júní 2000. 

Fyrir hönd framkvæmdastjórnarinnar, 

David BYRNE 

framkvæmdastjóri. 

